
Тақырыбы: «Дана Абай – мәңгілік тұлға»

 «Өлді деуге болама айтыңдаршы,
Өлмейтұғын артына сөз қалдырған.»
Мақсаты: 
Данышпан ақын Абайдың өнер- білім туралы өсиеттерін, өлеңдерін паш ету. Білім алушылардың қазақ поэзиясына деген сүйіспеншілігін арттыру. Қазақтай дана, Абайдай дара елдің ұрпағы екендіктерін сездіре отырып, өз елінің патриоты болуға тәрбиелеу.
· Шәкірттерді Ұлы ақын Абай Құнанбайұлының балалық шағы мен жастық шағы және өскен ортасымен таныстыру. Ақындығы мен сазгерлігімен таныту.
· Абай шығармашылығын сүйіп оқуға, қадірлеуге, асыл мұрасындай есте сақтауға баулу.
· Гуманистік, адамгершілік, еңбек, имандылық тәрбиесін беру.
Мадина:
 «Қазақтың бас ақыны - Абай Құнанбаев.Онан асқан бұрынғы-соңғы 
заманда қазақ баласында біз білетін ақын болған жоқ», — деп жазған Ахмет Байтұрсынов.  Ендеше, Қазақтың бас ақыны- Абайдың 175 жылдығына арналған  «Дана Абай – мәңгілік тұлға» атты тәрбие сағатын бастаймыз! 
Нұрдәулет:
Дана Абайды 
Қазақтың ақылына балаймын. 
Туатұғын алдынан ғасырына балаймын! 
Ақылының нұры бар, Абайы бар қазақтың, 
Жан алаңы, мұңы бар — қазағы бар Абайдың. 
Мадина:
Абай – дара , Абай –дана қазақта,
Жол салады әр өлеңі ғажапқа.
Бар жазғаны даналық боп саналған
Жалғыздардың жалғызы ол қазақта. - дей келе Абайдың өмірі жайында жазылған видеороликке  назар аударайық.  
 
Нұрдәулет: 
Сара Абайды 
Қазақтың жүрегі деп білемін, 
Жүректі шер меңдесе, таба алады кім емін? 
Ақындардың ірісі, ғашықтардың пірі едің, 
Жайған сәби саусағын, қайран менің жүрегім! 
Мадина
— Абайды таныту арқылы біз Қазақстанды әлемге танытамыз, қазақ халқын танытамыз. Абай әрқашан біздің ұлттық ұранымыз болуы тиіс»  
Нұрдаулет: 
— Абай ізінің кіршіксіз ақ жүрегін тербеткен сансыз ойларын тамаша шығармалары мен жалынды жырларының бетінен, әр жолынан, әрбір сөзінен бізге соншама ыстық, соншама жарқын леп еседі. Абай лебі, Абай  үні- ана тынысы, заман тынысы, халық үні. Абайдың жарқын бейнесі, жалынды жыры бізбен бірге мәңгі жасап келеді. 
Мадина:
Табиғат лирикасы – Абайдың дүниежүзілік поэзиядан алған озық бір үлгісі. Ақын неғұрлым данышпан болса, соғұрлым табиғатпен терең араласып, табиғатты адаммен, ортамен барынша байланыстыра көрсетеді.  (студенттер сурет салады; жаз,қыс,күз, құмырсқа мен шегіртке, портрет ) 
Мадина:
Құлақтан кіріп бойды алар, 
Жақсы әнмен тәтті күй. 
Көңілге түрлі ой салар, 
Әнді сүйсең, менше сүй ,-деп Абай атамыз өзі айтқандай Айдарбек Санжардың орындауында «Май түні» күйіне  кезек берсек.
 Нұрдаулет:
Әннің де естісі бар, есері бар 
Тыңдаушының құлағын кесері бар. 
Ақылдының сөзіндей ойлы күйді, 
Тыңдағанда көңілдің өсері бар. 
 Мадина:
Жаманға «жар» деген-ақ ,ән көрінер, 
Жақсы ән білсе, айтуға кім ерінер 
Жарамды әнді тыңдасаң, жаның еріп 
Жабырқаған көңілің көтерілер,-дей отыра  Қантбек Әсел, Қайсаров Дәулет пен Сламша Жасуланның орындауында Абайдың әні «Көзімнің қарасы» әнін қабыл алыңыздар. 
Нұрдаулет:
Абай шығармашылығындағы елеулі орын алатын бір сала  - оның поэмалары.   Олар: «Ескендір», «Масғұт», «Әзім әңгімесі». Абай өзінің поэмаларында да,өлеңдеріндегі секілді әлеуметтік –адамгершілік идеяларын көтерді.  
Мадина:
Абай өмірінің соңында жазылған туындысы «қарасөздер » деп аталады. Абайдың жалпы қара сөздерінің саны - 45. Абайдың қарасөздеріне кезек берейік. 
 1- қара сөз видеоролик арқылы көрсетіледі
Мадина – оныншы сөз
Гүлім – жетінші қара сөз 
Шакенова Айдана – отыз бірінші сөз
Диас – он жетінші сөз

Нұрдәулет : Абай туған елін, жерін, тілін, дінін жанындай жақсы көрген нағыз ұлтжанды дана ақын. Абай қолына қалам алып, ғылым мен білімнің ауыр азабын арқалап, өз халқын өркениетті елдердің қатарына қосуға тырысқан, қазақтың рухын көтерген дана қолбасшымыз болғандығы баршамызға мәлім. Сондықтан, Абайды ұлттық жазба әдебиетіміздің атасы деп танып білуіміз керек.
Мадина: Ол өткен заманның, кешегі түркі дүниесінің соққан тынысы болса да бізге түсінікті, жүрегімізге қонымды Абай –лебі, Абай - үні, Абай тынысы - заман тынысы, халық үні. Абайдың жарқын бейнесі, жалынды жыры бізбен бірге мәңгі жасап келеді.
 «Абай – мәңгілік тұлға» атты слайдына назар аударайық. Керей Айдана

Нұрдаулет:
Абай - жыршы, ұлы ақыны елімнің,
Жырға қосқан сұлулығын жерімнің.
Абай - сыншы, жақсыменен жаманның,
Қайғы - зарын жырлай білген даламның.

Абай - мұра, ұрпақтан - ұрпақ жалғаған,
Ән мен жыры ел назарсыз қалмаған.
Білім, еңбек, еркіндікті арман ғып,
Жас қауымға сабақ етіп жырлаған.
Айдарбек Санжардың орындауында «Сегіз аяқ» әнін қабыл алыңыздар
Мадина:
Абай - дана, Абай - дара қазақта,
Оқымаған ұлы Абайды қазақ па?
Қазақ даңқын асқақтатқан әлемге,
Абай теңдес ақын болмас қазақта.

Кеше өткен бұлдыр заман желегі,
Болашаққа Абай үнін тіледі.
Өлмейтұғын артына сөз қалдырған,
Абай үні бізбен бірге келеді!
Қазақ биі «Ұлытау» Шакенова Айдана 
Нұрдаулет:
Қазақ халқының ұлы ақыны Абай Құнанбаев қазақ халқының мәдени тарихында ерекше орын алады. Соңында тамаша өлеңдер мен қара сөздер қалдырған Абай тек қана ақын емес, композитор және өз өлеңдерін орындаушы.

Мадина: Абай әндерінің бізге толық жеткен себебі, халықтың жүрегінде сақталуға, сапасы сай келетін шығармалар болғандығында, халық санасынан өшпес орын алғандығында. Ендеше, әнге кезек берейік.  
Дарханұлы Әділеттің  орындауында «Желсіз түнде жарық ай» 
Нұрдаулет: Иә, халық қазынасының қайнар бұлағынан сусындап өскен Абайдың әрбір шығармасы инабаттылыққа, парасаттылыққа, имандылықпен ізгілікке тәрбиелейтін дүние:
«Қалың елім –қазағым»-деп жұртты білім алуға үндеп,
Мадина: «Біріңді бірің сыйлап ғибрат етсін» деп адамгершілікке,
Нұрдаулет:«Еңбек етсең ерінбей, тояды қарның тіленбей» деп еңбекке,
Мадина: «Өнерпаз болсаң арқалан, сен де бір кірпіш дүниеге, кетігін тап та бар қалан» деп өнер –білімге тәрбиелейді. Енді бір сәт данышпан атаның ақындық өнеріне көз жүгіртейік.
Ғани « Жігіттер ойын арзан, күлкі қымбат»
Баян «Заман ақыр жастары»
Талипбай Арай  « Ғылым таппай мақтанба!»
Мадина « Қалың елім, қазағым, қайран жұртым»
               « Қыран, бүркіт не алмайды салса баптап?!»
Аселдің орындауында «Арнау»
Табиғат лирикасы туралы салынған суреттерін қорғайды.
Мадина : Биыл барлық Қазақстан Абайдың 175-жылдық  мерейтойына дайындық үстінде, «Абай тек қазақтың ғана емес, бүкіл шығыс халықтары әдебиеті мен мәдениетінің шамшырағы» деп білеміз.
Нұрдаулет: Абай - әлемі ұлы қазына, біз тек ақын шығармашылығының аз ғана бөлігін қамтуға мүмкіндік алдық. Бүгін ХХІ ғасырдың басында біз Абайдың шығармашылығынан қазаққа қажет руханилықты табамыз. Бізден кейінгілер де өздеріне қажетін табатыны сөзсіз. Себебі Абай – адамзат ақылманы.

Қорытынды сөз: мұғалім

